
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 18-Ի N 1174-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
1. Իրավական ակտի անհրաժեշտությունը (նպատակը)

<<ՀՀ կառավարության 2002 թվականի հուլիսի 18-ի <<Վայրի կենդանիներ և կենդանաբանական հավաքածուներ ու առանձին նմուշներ ՀՀ տարածքից արտահանելու և ՀՀ տարածք ներմուծելու կարգի մասին>> N1174-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումը բխում է Հայաստանի Հանրապետության վարչապետի 2011 թվականի նոյեմբերի 25-ի N 1121-Ա որոշման հավելվածի 1-ին կետի պահանջներից:
2. Ընթացիկ իրավիճակը և խնդիրները 
Գյուղատնտեսական և արդյունագործական նպատակներով օգտագործման տրամադրված վայրի կենդանիների արտահանման և ներմուծման թույլտվություններին համապատասխան արտահանման և ներմուծման գործընթացի նկատմամբ վերահսկողությունը Հայաստանի Հանրապետության օրենսդրությամբ սահմանված կարգով և իր իրավասությունների սահմաններում իրականացնում էր ՀՀ բնապահպանության նախարարությունը:

<<Կենդանական աշխարհի մասին>> Հայաստանի Հանրապետության օրենքում փոփոխություններ կատարելու մասին>> ՀՀ oրենքի համաձայն գյուղատնտեսական և արդյունագործական նպատակներով օգտագործման տրամադրված վայրի կենդանիների արտահանման համար հիմք է դառնում լիազորված մարմնի հետ վայրի կենդանիների օգտագործման նպատակով կնքված պայմանագիրը:

Ուստի ՀՀ կառավարության 2002 թվականի հուլիսի 18-ի N 1174-Ն որոշումը ենթակա է համապատասխանեցման վերը նշված օրենքի պահանջներին:

3. Կարգավորման նպատակը և բնույթը

<<Կենդանական աշխարհի մասին>> Հայաստանի Հանրապետության օրենքում փոփոխություններ կատարելու մասին>> ՀՀ oրենքի պահանջներին համապատասխան ՀՀ կառավարության 2002 թվականի հուլիսի 18-ի N 1174-Ն որոշման մեջ փոփոխություններ և լրացումներ կատարելն է, համաձայն որի գյուղատնտեսական և արդյունագործական նպատակներով օգտագործման տրամադրված վայրի կենդանիների արտահանման համար հիմք կդառնա լիազորված մարմնի հետ վայրի կենդանիների օգտագործման նպատակով կնքված պայմանագիրը:
 4. Նախագծի մշակման գործընթացում ներգրավված ինստիտուտները և անձիք
Իրավական ակտի նախագիծը մշակվել է Հայաստանի Հանրապետության բնապահպանության նախարարության աշխատակազմի կենսառեսուրսների կառավարման գործակալության և Կենսաբազմազանության քաղաքականության բաժին և Իրավաբանական վարչության կողմից:

 5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում գյուղատնտեսական և արդյունագործական նպատակներով օգտագործման տրամադրված վայրի կենդանիների արտահանման համար հիմք կհանդիսանա լիազորված մարմնի հետ վայրի կենդանիների օգտագործման նպատակով կնքված պայմանագիրը:

ՏԵՂԵԿԱՆՔ
<<ՀՀ կառավարության 2002 թվականի հուլիսի 18-ի N1174-Ն որոշման մեջ փոփոխություն կատարելու մասին>> ՀՀ կառավարության որոշման նախագիծն ընդունելու կապակցությամբ պետական բյուջեում ծախuերի եւ եկամուտների էական ավելացման կամ նվազեցման մաuին

<<ՀՀ կառավարության 2002 թվականի հուլիսի 18-ի N1174-Ն որոշման մեջ փոփոխություն կատարելու մասին>> ՀՀ կառավարության որոշման ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:
Տ Ե Ղ Ե Կ Ա Ն Ք

<<ՀՀ կառավարության 2002 թվականի հուլիսի 18-ի N1174-Ն որոշման մեջ փոփոխություն կատարելու մասին>> ՀՀ կառավարության որոշման նախագիծն ընդունելու կապակցությամբ իրավական ակտերում փոփոխություններ կատարելու անհրաժեշտության մասին
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	<<ՀՀ կառավարության 2002 թվականի հուլիսի 18-ի N1174-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է միջազգային պայմանագրերով ստանձնած պարտավորություններին:


